Partneriaeth Adfywio Economaidd 
Ceredigion 
Economic Regeneration Partnership
Siambr y cyngor, Penmorfa
29 Tachwedd 2007
Yn bresennol: Roy Evans (Cadeirydd), Hazel Lloyd, Rod Pritchard, Dewi Williams, Bob Jacques, Jacqui Weatherburn.
Corff Arweiniol: Mike Shaw, Eirlys Lloyd, Gareth Rowlands, Alison Kinsey.
Llywodraeth Cynulliad Cymru:  Ruth Bacigalupo
Ymgynghorwyr: Ann Rybij, Jenny Bolton, Sue Byrne.
Hefyd yn Bresennol: Oliver Morys

1) Ymddiheuriadau
Rachel Russell, Linda Weaver, Dee Reynolds, Peter James, Jan Britton, Alan Dutton, Louise Amery, Ian Roffe, Paul Finch, Geraint Davies, Llinos Quelch, Andrew Maxted.

2) Cofnodion y Cyfarfod a gynhaliwyd ar 12/10/07 
Cytunwyd bod y rhain yn gofnod cywir.
Materion yn Codi
Dim.

3) Datganiadau o Ddiddordeb
Eitem 5a.  Datganodd Bob Jacques ddiddordeb yn yr eitem hon ond arhosodd yn yr ystafell ac ni wnaeth unrhyw sylwadau.
Eitem 5a. Datganodd Sue Byrne, Cyngor Cefn Gwlad Cymru, ddiddordeb yn yr eitem hon ond fe arhosodd yn yr ystafell ac ni chymerodd ran yn y trafodaethau.

4) Proses Gydgyfeirio
a. Diweddaraf gan Grŵp Llywio Partneriaeth Dysgu Rhanbarthol Cymru
Roedd papurau o’r Grŵp Llywio uchod wedi’u dosbarthu yn flaenorol.  Cytunodd aelodau ei bod yn hanfodol bod Ceredigion, ac nid yn unig Partneriaeth Adfywio Economaidd Ceredigion, ond hefyd Adran Addysg y Cyngor Sir ynghyd â darparwyr hyfforddi yn gysylltiedig â’r broses o ysgrifennu cynnig er mwyn rheoli dysgu ar draws ardal eang o Gymru.

b. Gweithdy Cymdeithas Llywodraeth Leol Cymru 29/11/07
Ar hyn o bryd mae Cymdeithas Llywodraeth Leol Cymru yn anelu at weithio’n rhanbarthol ar brosiectau Cydgyfeirio mawr, gyda rhan fwyaf y gweithgaredd yn digwydd yng Ngogledd Cymru, De-orllewin a De-ddwyrain Cymru ond llai yng Nghanolbarth Cymru.  Ar hyn o bryd, mae uwch reolwyr o Gyngor Sir Ceredigion mewn cysylltiad â rhanbarth De-orllewin Cymru ac mae nifer o brosiectau yn cael eu datblygu, gyda rhai ar fin cael eu cyflwyno.  Yn y cyfarfod heddiw, cynhelir cyfres o weithdai er mwyn datblygu ac ehangu ar themâu a dwyn ynghyd chwaraewyr allweddol yn y Cyngor a'r sectorau Gwirfoddol.  Mae chwech o gynrychiolwyr o Gyngor Sir Ceredigion yn mynychu cyfarfod heddiw; bwriada’r Corff Arweiniol ofyn i adroddiadau llawn gael eu cyflwyno i Bartneriaeth Adfywio Economaidd Ceredigion yn y Flwyddyn Newydd.  

Yn ystod yr wythnos ganlynol, mae’r Pwyllgor Monitro Rhaglen Cymru Gyfan yn cwrdd ym Mhentre Jane Morgan, Prifysgol Aberystwyth, er mwyn trafod arian ar gyfer adfywio a’i dargedau.  Nododd y Corff Arweiniol mai targedau Swyddfa Cyllid Ewropeaidd Cymru oedd Adfywio Ffisegol a Chymunedol; dylid nodi pwysigrwydd hyn gan y bydd y cynnig yn canolbwyntio 80% o’r adnodd sydd ar gael ar glystyrau o anheddau sy’n dangos yr amddifadedd mwyaf.  Nid oes unrhyw ardaloedd yng Nghanolbarth Cymru na Sir Benfro wedi'u targedu.  Fe ymddengys bod Arian Cydgyfeirio yn canolbwyntio ar faterion trefol yn hytrach na gwledig, ac mae hynny'n bryder mawr i Geredigion a chan hynny mae'n pwysleisio pwysigrwydd y Cynllun Datblygu Gwledig ar gyfer y sir.

Cytunodd yr aelodau y dylai’r Corff Arweiniol ysgrifennu at Elin Jones a gofyn iddi godi ymwybyddiaeth o’r ffaith nad yw’r llais gwledig yn cael ei glywed yn y sector Cydgyfeirio.
5) Cynllun Datblygu Gwledig 
a. Diweddaraf ar y Cynllun Busnes
Nododd y Cadeirydd fod y gweithdy ar 16 Tachwedd wedi bod yn ddefnyddiol iawn i aelodau er mwyn cwrdd a thrafod prosiectau a fydd yn cael eu cyflwyno.  Cyflwynodd y Corff Arweiniol y Cynllun Busnes a diolchodd i Antur Teifi am eu cyfraniad sylweddol wrth gipio gweithgareddau Gweithredu dros Gymunedau Gwledig a sicrhau nad oedd dyblygu gan y Cynllun Datblygu Gwledig.  Trafodwyd y ddogfen yn fanwl a gwahoddwyd sylwadau’r aelodau.  Nodwyd rhai anghysonderau a byddai’r rhain yn cael eu diwygio yn y ddogfen gyflwyno derfynol.  
Dywedodd y Corff Arweiniol wrth yr aelodau na fyddai dau brosiect yn cael eu cyflwyno:  (a) Local Food Delight; byddai’r gweithgareddau hyn yn cael eu datblygu o dan ffrydiau ariannu eraill a (b) Cefnogaeth Busnes Micro Ceredigion oherwydd gwelwyd ei bod hi ymron yn amhosibl cyfuno amryw fwriadau canllawiau cydgyfeirio a Llywodraeth Cynulliad Cymru o fewn un prosiect.  Byddai grantiau busnes micro yn rhan o’r drafodaeth a gynhelir mewn isadran o’r gweithdy Cymdeithas Llywodraeth Leol Cymru heddiw.

Yn sgil ystyriaeth bellach o’r pecynnau i'w cynnwys yn y Cynllun Busnes, cytunodd Partneriaeth Adfywio Economaidd Ceredigion i gyflwyno’r prosiectau a ganlyn:
Hyfforddiant a Gwybodaeth ar gyfer Adfywiad Economaidd
Mentora TG ar gyfer Busnesau Gwledig
Prosiect Datblygu Proffesiynol (Canolfan y Celfyddydau Aberystwyth)
Cynllun Treftadaeth Gwledig Ucheldiroedd Tregaron
PLWM
Gwelliannau Amgylcheddol i Neuadd y Borth
Gwella Mynediad at Weithgareddau Hamdden Dŵr
Rhaglen Cyfleusterau Cymunedol Ceredigion
Canolfan Farchogaeth Llangrannog
Gardd Lles Waunifor
Rhaglen Datblygu Digwyddiadau Gwledig Ceredigion
Datblygu Cyfleuster Twristiaeth (Canolfan y Celfyddydau Aberystwyth)
Prosiect Gwelliant Dol-goch
Twristiaeth Gynaliadwy yn Nyffryn Teifi Isaf
Datblygu Synnwyr Lle yn Aberystwyth
Adeiladu Platfform Gorsaf Henllan
Prosiect Datblygu Prosiect Creative Mwldan Creadigol
Pafiliwn Bont – Rhyddhau’r Potensial 
Cig Oen Ceredigion
Cyswllt Amaeth Ceredigion
Menter Transition Town Llanbedr Pont Steffan
Datblygu Clystyrau Twristiaeth
Gwyliau i Geffylau

b. & c. Cynnig i newid y Strategaeth Datblygu Lleol ac ystyried diwygiadau pellach i'r Strategaeth Datblygu Lleol sy’n deillio o’r Cynllun Busnes 2007-2013 drafft
Mae’r Corff Arweiniol wedi derbyn cynigion gan Ymlaen Ceredigion i ddiwygio’r Strategaeth er mwyn ystyried yr agenda Newid yn yr Hinsawdd.   Roedd y rhain wedi’u dosbarthu cyn y cyfarfod heddiw.  
Trafododd yr aelodau newidiadau eraill i'r testun a chytunwyd i newid y Strategaeth ac y byddai’n cael ei dosbarthu er mwyn i aelodau gynnig eu sylwadau.

Diolchodd y Cadeirydd a’r aelodau i Dîm y Corff Arweiniol am eu gwaith caled wrth ddwyn yr holl brosiectau ynghyd a’r gwaith cysylltiedig ar gyfer y Cynllun Datblygu Gwledig.

6) Strategaeth Iechyd, Gofal Cymdeithasol a Lles Drafft ar gyfer Ceredigion 2008-11
Gofynnodd y Corff Arweiniol i'r Aelodau nodi’r wybodaeth a chytunwyd y byddai’r Strategaeth hon yn cael ei thrafod mewn cyfarfod yn y dyfodol.

7) Adroddiad Gweithredu dros Gymunedau Gwledig Antur Teifi
Nododd yr aelodau'r adroddiad a gyflwynwyd yn y cyfarfod.  Adroddodd Antur Teifi fod y canlyniadau ar darged a diolchodd i CAVO am eu help wrth ddatrys problemau yn ymwneud â diffyg yn y gyllideb.  Roedd gwaith ar y Cynllun Gweithredu ar gyfer 2008 ar droed a byddai hyn yn gofyn am drafodaeth bellach yng nghyfarfod Partneriaeth Adfywio Economaidd Ceredigion ym mis Ionawr, byddai’r Adroddiad Chwarterol yn cael ei gyflwyno i'r Corff Arweiniol yn gynnar ym mis Ionawr er mwyn ei ddosbarthu i'r holl aelodau er mwyn cynnig eu sylwadau.

8) Cyfarfodydd eraill a fynychwyd
Dim.

9) Yr ohebiaeth a dderbyniwyd
a. Roedd y Corff Arweiniol wedi derbyn llythyr gan Delynau Teifi a oedd yn hysbysu eu penderfyniad i dynnu eu prosiect yn ôl o gyflwyniad Cynllun Datblygu Gwledig.  Roedd y llythyr hefyd yn diolch i'r Corff Arweiniol am y gefnogaeth a roddwyd i'r prosiect.
Nododd yr aelodau’r llythyr.

b. Roedd y Corff Arweiniol wedi derbyn llythyr gan Geraint Davies yn nodi mai’r cynrychiolydd ar gyfer Un Llais Cymru yn y dyfodol fyddai'r Cynghorydd Ben Davies.
Nododd yr aelodau y dylid diolch i Geraint Evans am ei holl waith ar y Bartneriaeth.

c. Roedd y Corff Arweiniol wedi derbyn gwahoddiad i ddigwyddiad ar Ionawr 15/16. Digwyddiad Diwedd Rhaglen / Prif-ffrydio / Dathlu yng Ngwesty’r Metropole yn Llandrindod.
Cytunwyd y byddai’r Cadeirydd yn gwirio a oedd yn rhydd ar y dyddiadau hynny.
 

10) Unrhyw Fater Arall
Nodwyd y cynhelir Lansiad Rhaglen Weithredol Iwerddon a Chymru 2007-13 Interreg 4a yn Llandudno Ddydd Gwener 7 Rhagfyr.  Byddai Gareth Rowlands yn mynychu ar ran y Corff Arweiniol.

